
Ҳүрметли Нийетбай Ѳтеулиев !

Сизди 70-жыллық юбилейиңиз бенен «Муғаллим ҳəм 
үзликсиз билимлендириў» илимий-методикалық 
журналы редакциясы шын кеўилден қутлықлайды. 
Сизге узақ өмир, терең ден саўлық, бахыт, ийгиликли 
ислериңизде тасқын табыслар тилеймиз.

Редакция жəмəəти атынан
Редактор Асқарбай Тилегенов

Педагог алым Тажибай Сапарбаев 75 жаста

Сапарбаев Тажибай 1949-жылы 9-ноябрде Қарақалпақстан 
Респу блик асы  Шымбай  районында  оқытыӯшылар 
шанарағында туӯылған.1956-жыллардан орта мектепте оқыды.

Соң 1968-1970-жыллар аралығында Нөкис мəмлекетлик 
педагогикалық институтының педагогика факультетине оқыӯға 
түседи. Кейин 1970-1972-жылларда əскерий хызметти өтейди. 
Буннан соң 1972 жылдан жəне усы оқыӯды даӯам етип, оны  
1975-жылы табыслы тамамлайды.

Факультетти табыслы тамамлағаннан соң, устазлары оның 
искерлигин жоқары баҳалап, оны усы факультеттиң баслаӯыш тəлим методикасы 
кафедрасына лаборант лаӯазымына жумысқа алады. Ол 1976-1978 жылларда 
Қарақалпақ мəмлекетлик университетиниң комсомол комитети хаткери 
ӯазыйпасында да иследи.

1978-1979 жылларда Т.Н.Қары-Ниязий атындағы Өзбекстан  педагогикалық 
илим-изертлеӯ институты қарақалпақстан филалында киши илимий хызметкер 
болып иследи.1979-1984 жылларда Нөкис педагогикалық колледжинде 
педагогика ҳəм психология пəни оқытыӯшысы,1984-1991 жылларда аралығында 
сол колледжде “Баслаӯыш класс муғаллимлерин таярлаӯ” бөлими баслығы 
лаӯазымында иследи.1991-жыл сентябрь айынан баслап Əжинияз атындағы  
Нөкис мəмлекетлик педагогикалық институты “Педагогика ҳам психология” 
кафедрасында оқытыӯшы,1993-жылдан 2000 - шекем сол институттың баслаӯыш 
тəлим кафедрасының үлкен оқытыӯшысы, 2000-2002 жылларда усы институттың 
“Мектепке шекемги тəрбия” кафедрасының баслығы лаӯызымында ҳəм 2002-
2006 жылларда усы кафедрада доцент лаӯазымында иследи.

2006-жылдан 2024-жылдың сентябрь айына шекем Педагогика кафедрасы 
доценти, 2024-жыл сентябрь айынан баслап профессор ӯ.а.лаӯызымында 
табыслы ислеп келмекте.

Ол талабаларға тыянақлы билим бериӯ менен бир қатарда талабалар ушын 
методикалық қолланбалар, оқыӯ қолланбасы сондай ақ сабақлықлар жазып 
келмекте.1991-жылы “Билим” баспасынан 26,5 б/т  көлеминдеги В.А.Куртецийдиң 
авторлығындағы “Психология” сабақлығын рус тилинен қарақалпақ тилине 
аӯдарып баспадан шығарыӯға ерискен болса, 2023-жылы “Психология теориясы” 
атамасындағы оқыӯ қолланбасын Ташкент қаласы “Ёш авлод матбаа” баспасында 
басып шығарды. “Психология теориясы” атамасындағы пединститут талабалары 
ушын арналған сабақлығы Өзбекстан Республикасы жоқары билимлендириӯ, 
илим ҳəм инновациялар министрлигиниң 2024-жыл 27-декабрдеги №85-санлы 
қарары менен баспадан басып шығарыӯға рухсат етилди. Т. Сапарбаевтың 
методикалық оқыӯ қолланбалары ҳəм сабақлығынан басқа 60 тан аслам илимий 
мақалалары ҳəм тезислери баспадан жарық көрген.

Педагог алым Тажибай Сапарбаевқа илимий дөретиӯшилик жумысларында 
тасқын табыслар тилеймиз. 

